
Wd. 547. líefndarálit

um frumvarp til laga um allsherjar Þjóðskjalasafn í Reykjavík.

Frá minni hluta nefndarinnar.

Nefnd sú, sem hefir haft mál þetta til athugunar, hefir ekki getað fylgst 
að um þá tillögu, að ráða háttvirtri þingdeild til að samþykkja frumvarp það, 
sem fram er komið um þetta efni, ekki heldur með þeim breytingum, sem hátt- 
virtur meiri hluti leggur til að gerðar sjeu í þvi.

Það skal játað, með meiri hluta nefndarinnar, að Landsskjalasafnið sé 
mjög merkilegt og dýrmætt safn, og að leggja verði kapp á, að þar verði jafnan 
skipaður lil safngæslu sem hæfastur maður, að vanda þurfi val á manni til þess 
starfa, þegar þess manns missir við, sem nú er landsskjalavörður. Öllum kemur 
saman um það, að safninu er það fyrir bestu, að aðalstarfsmaður þess sé áhuga- 
maður um starf sitt, duglegur að efla safnið að raerkum skjölum og komi þeim



vel fyrir. Þá er hitt eigi síður áríðandi, að hann sje sem kunnugastur skjölum  

þeim, sem geymd eru í safninu, geti leiðbeint notendum sem best.

Þá getum við verið meiri hluta nefndarinnar samdóma um það, að nú- 
verandi landsskjalaverði sje mest að þakka það, hve safn þetta hefir náð vexti 

og viðgangi á síðustu árum, að hann sé manna best fallinn til þess að hafa 
þetta starf á hendi, enda orðinn gamall starfsmaður þess, og því allra manna 

kunnugastur, hvað þar er að finna. Um elju hans og áhuga á því, að draga að
safninu merk skjöl og handrit, og forða þeim þannig frá að falla i gleymsku og
glatast, efast enginn, sem nokkuð þekkir starf hans við safnið.

t*að skal því viðurkent, að sá maður er góðs maklegur og verður viður- 
kenningar. Gæti vel komið til mála, að veita honum  persónulega launaviðbót 
sem viðurkenningu fyrir vel unnið starf.

Þrátt fyrir það, að við erum meiri hlutanum samdóma um það, sem að
framan er sagt, sjáum við ekki nauðsyn þess, að gera stöðu landsskjalavarðarins 

að föstu embætti með 3000 kr. launum, nú þegar á þessu þingi, og það því síður 
sem aðrir starfsmenn við söfn landsins hafa við sömu, eða lik, launakjör að 
búa, en ekki er jafnframt ætlast til umbóta á þeim. Við verðum að álíta, að 

laun þau, sem landsskjalavörður hefir, sjeu i sjálfu sér nægileg, því störfum mun  
svo háttað, að hægt er að hafa jafnframt allmikla aukavinnu, sem gefur af sjer 
tekjur. Þannig hefur núverandi skjalavörður á hendi ým s störf, sem Qe er lagt 
til úr Iandssjóði, svo sem  útgáfu Fornbrjefasafns, Alþingisbóka og ef til vill fleira.

En sú er þó aðalástæða fyrir því, að við viljum ekki sinna máli þessu 
í því formi, sem það hefir verið lagt fyrir þingið, að skipuð hefir verið milli- 
þinganefnd, sem nú situr að störfum og verður að líkindum að miklu leyti búin  

að ljúka störfum fyrir næsta þing. Það er verkefni þeirrar nefndar, ásam tfleiru, 
að athuga launakjör allra embættismanna »og annara starfsmanna landssjóðs« 
og koma fram með tillögur til nýrrar skipunar á þeim. Við sjáum því ekki á- 
stæðu til þess að grípa fram fyrir hendur þessarar nefndar, og fara nú að gjöra 

breytingu þá, sem  farið er fram á í þessu frumvarpi, en teljum að sú breyting 
geti beðið eftir tillögum nefndarinnar, sjáum ekki ástæðu til þess, að gjöra breyt- 
ingar á embættaskipunum fyr en tillögur nefndarinnar eru fram komnar. Sama 
gildir um aðrar opinberar sýslanir, einkum þær, sem engin knýjandi nauðsyn er 

fyrir hendi að því er snertir þá breytingu sem hjer er ráðgjörð, og opin leið er 

til viðurkenningar núverandi landsskjalaverði, ef þinginu sýnist ástæða til.
Samkvæmt framanrituðu viljum vjer ráða háttvirtri deild frá að sam - 

þykkja frumvarp þetta, en leggjum til að málið verði afgreitt með rökstuddri 
dagskrá, sem við munum leyfa okkur að koma fram með undir umræðunum  

um málið.

Neðri deild Alþingis, 25. ág. 1915.

G. Eggerz. Þórarinn Benediktsson,
skrifari m inni hlutans.

